
Il-Kumitat Permanenti dwar l-Affarijiet Ekonomiċi u Finanzjarji ltaqa’ fil-Kamra tal-Kumitati, fil-Parlament il-Belt Valletta, fl-4.38 p.m. 

L-Onor. Jean Claude Micallef ippresieda. 

PREŻENTI: Il-Ministru għall-Finanzi l-Onor. Edward Scicluna u l-Onor. Claudio Grech. 

Kien preżenti wkoll is-Sur Andrè Vella, Research Analyst mal-Kumitat dwar l-Affarijiet Ekonomiċi u Finanzjarji.

TALBA

Il-President tal-Kumitat qal it-talba.

MINUTI

[bookmark: _Hlk42497542]Il-Minuti tal-Laqgħat Nri 14 u 15 li saru nhar l-Erbgħa, 17 ta’ Ġunju u nhar l-Erbgħa, 1 ta’ Lulju 2020 ġew ikkonfermati.

RENDIKONT TAL-OPERAT TAL-MEKKANIŻMU U TAL-FAĊILITÀ GĦALL-ISTABILITÀ FINANZJARJA EWROPEA GĦAS-SENA 2019. PREŻENTAZZJONI MIS-SUR ALFRED CAMILLERI, SEGRETARJU PERMANENTI FIL-MINISTERU GĦALL-FINANZI 

Għal din il-laqgħa kien preżenti s-Sur Alfred Camilleri, Segretarju Permanenti fil-Ministeru għall-Finanzi, li min-naħa tiegħu ressaq lill-Kumitat preżentazzjoni dwar l-operat tal-mekkaniżmu u tal-faċilità għall-istabilità finanzjarja ewropea għas-sena 2019. 

Bil-permess tal-Kumitat is-Sur Camilleri ppreżenta powerpoint presentation intitolata;

Dok 32	European Stability Mechanism Annual Report 2019 

Wara li s-Segretarju Permanenti fil-Ministeru għall-Finanzi ressaq il-preżentazzjoni tiegħu sarulu diversi mistoqsijiet mill-Membri preżenti.

APPROVAZZJONI TAR-RAPPORT “L-IMPATTI EKONOMIĊI U RAKKMANDAZZJONIJIET POST-COVID-19” MAĦRUĠ MILL-KUMITAT PERMANENTI DWAR L-AFFARIJIET EKONOMIĊI U FINANZJARJI 

Iċ-Chairperson tal-Kumitat ressaq quddiem il-Membri r-rapport “L-Impatti Ekonomiċi u Rakkomandazzjonijiet Post-Covid-19” maħruġ mill-Kumitat Permanenti dwar l-Affarijiet Ekonomiċi u Finanzjarji. Kien hemm diskussjoni bejn il-Membri preżenti u kien hemm qbil sabiex isiru xi arranġamenti fir-rapport u li mbagħad jiġi approvat fil-laqgħa ta’ wara. B’hekk kif jiġi approvat ikun jista’ jiġi mpoġġi fuq il-Mejda tal-Kamra.

AFFARIJIET OĦRA

Iċ-Chairperson informa lill-Membri li kien hemm qbil bejn il-Membri tal-Oppożizzjoni kif ukoll mal-Whip tal-Oppożizzjoni sabiex il-laqgħa li kellha ssir għada, l-Erbgħa, 15 ta’ Lulju 2020 tiġi postposta għall-ġimgħa ta’ wara. Għal dan il-għan għandha tintbagħat email lill-Membri biex tinstab data konvenjenti għal kulħadd. 


Fil-5.23 p.m. il-Kumitat aġġorna għal data u b’aġenda li jiġu komunikati aktar tard.

